
Rezyume. Maqolada Qoraqalpog‘iston Respublikasi Taxtako‘pir tumanining vegetatsiya darajasi o‘rganilgan. Suv 

obyektlarining sun’iy yo‘ldosh indekslari (NDVI) asosida olingan tahlil natijalariga ko‘ra, Taxtako‘pir tumanidagi suv 

obyektlarining 0,64 foizdan 1,47% gacha, past vegetatsiya 0,64 foizdan 2,47 foizgacha, o‘rtacha vegetatsiya 0,49 foizdan 

2,18 foizgacha, yuqori vegetatsiya 0,14 foizdan 0,73 foizgacha bo‘lishi aniqlandi. 

Ключевые слова: мониторинг, индекс вегетации, антропогенный фактор, водные объекты, Каракалпакстан, 

Тахтакупырский район. 

Резюме. В статье изучен уровень вегетации Тахтакупырского района Республики Каракалпакстан. Согласно 

результатам анализа, основанного на спутниковых индексах (NDVI) водных объектов, в Тахтакупырском районе 

уровень водных объектов составляет от 0,64% до 1,47%; низкий уровень вегетации - от 0,64% до 2,47%; средний 

уровень вегетации - от 0,49% до 2,18%; и высокий уровень вегетации - от 0,14% до 0,73%. 

Key words: monitoring, vegetation index, anthropogenic factor, water bodies, Karakalpakstan, Takhtakupir District. 

Summary. The article examines the vegetation level of the Takhtakupyr district of the Republic of Karakalpakstan.  

According to the results of the analysis based on the satellite indices (NDVI) of water bodies, it was established that in the 

Takhtakupyr district, the number of water bodies is from 0.64 to 1.47%; low vegetation - from 0.64 to 2.47%; medium  

vegetation - from 0.49 to 2.18%; high vegetation - from 0.14 to 0.73%. 

 

Kirisiw. Házirgi waqıtta ekologiyalıq qáwipsizlikti 

támiyinlew jasaw ortalıǵınıń sapasın normalaw hám oǵan 

unamsız faktorlardıń tásirin sheklew principi arqalı ámelge 

asırılmaqta. Bunday normativler menen qanday da bir 

ortalıqtaǵı zıyanlı zatlar muǵdarınıń jol qoyılatuǵın shekli 

koncentraciyaları, fizikalıq tábiyattıń hár qıylı qáwipli hám 

zıyanlı faktorları tásiriniń jol qoyılatuǵın shekli dárejeleri, 

atmosferaǵa zıyanlı zatlar shıǵarılıwınıń jol qoyılatuǵın 

shekli dárejeleri hám basqa bir qatar normativler ajıratıladı. 

Ayırım metodikalar aralıqtan qorǵaw principine 

tiykarlangan [1, 5]. 

Vegetaciyanı aralıqtan zondlaw maǵlıwmatları (sonıń 

ishinde, NDVI hám dárejeler boyınsha klassifikaciyalaw 

tiykarında) tiykarında monitoring etiw jerlerdiń, 

jaylawlardıń, suw obektleriniń jaǵdayın hám shólleniw 

dinamikasın bahalawda úlken áhmietke ie. Izertlewlerimiz 

hár bir túrdegi ósimlikler jámáátleriniń dinamikalıq 

jaǵdayın formaciya hám associaciya dárejesinde bahalaw 

imkaniyatın berdi. Ósimlikler aǵashlı, puta hám shóp ósken 

toǵaylardıń shólistanlasıw suksessiya qatarlarınıń seriyalı 

jámáátlerinen ibarat. Aymaqta gidro-, galo- hám 

psammogen ekogenetikalıq suksessiyalar tásirinde júz 

beretuǵın ósimlikler almasıwınıń derlik barlıq tiykarǵı 

túrleri baqlanıp, olar Ámiwdárya deltası ósimlikler 

qatlamınıń suw muǵdarınıń tómenlewi tásirinde 

ózgeriwiniń gologenetikalıq procesiniń mánisin 

sáwlelendiredi [4, 8, 7]. 

Izertlewdiń maqseti. Qaraqalpaqstan Respublikasınıń 

Taxtakópir  rayonında topıraq hám ósimlik resurslarınıń 

házirgi jaǵdayın ekologiyalıq jaqtan bahalaw. 

Qaraqalpaqstan Respublikasınıń Taxtakópir  

rayonındaǵı topıraq-ósimlik resursları hám olardı 

pataslandırıwshı dáreklerdi ekologiyalıq jaqtan bahalaw; 

aralıqtan turıp monitoring etiw tiykarında Taxtakópir  

rayonındaǵı ósimlik qaplamınıń dinamikasın anıqlaw. 

Materiallar hám metodlar. Jerler, jaylawlar, suw 

obektleriniń jaǵdayı hám shólleniw dinamikasın bahalawda 

aralıqtan zondlaw maǵlıwmatları tiykarında vegetaciya 

monitoringi áhmietli orın iyeleydi. MODIS 

kosmosúwretleri tiykarında esaplanǵan izbe-izlik penen 

dúzilgen NDVI kartaları tiykarında Qaraqalpaqstannıń 

Taxtakópir rayonı ósimlikler qatlamınıń fenologiyalıq 

fazalarınıń ózgeriwi menen NDVI niń máwsimlik ótiwi 

arasındaǵı baylanıs anıqlandı. 

Fitomassa jasıl fotosintezlewshi bóleginiń ólshengen 

qorları ósimlikler jámáátleriniń ónimdarlıǵın belgili 

dárejede xarakterlewi múmkin.  Butalar hám tereklerden 

ibarat toǵay jámiyetshiliklerinde haqıyqıy mánislerden 

shetke shıǵıwlar bolatuǵınlıǵın atap ótiw kerek, biraq soǵan 

qaramastan, biz bul kórsetkishten jámiyetshiliktegi 

fitomassanıń jıllıq ósimin bahalaw ushın paydalanamız [6, 

9]. Jasıl fitomassa zapasınıń yeń joqarı kórsetkishleri ótli 

toǵaylarda hám Salsola dendroides jámáátinde belgilengen 

bolıp, olar sáykes túrde 2948, 1777 hám 1800 g/m
2
 ti 

quraǵan. Basqa jámáátlerde jasıl fitomassa shóplik 

jámáátlerge salıstırǵanda bir qatarǵa az, shorlangan 

jerlerdegi galofil putalar jámáátinde bolsa eki qatarǵa az 

hám 37 g/m
2
 ti quraydı. Landshaft ózgeriwiniń antropogen 

xarakteri hám onıń evolyuciyası baǵıtınıń ózgeriwi 

ósimlikler qatlamınıń tábiyǵıy dinamikalıq ózgeriwleriniń 

hár qıylı baǵıtlarına tán ósimlikler jámáátleriniń qarama-

qarsı qońsılaslıǵın kórsetedi: "suwlanıw hám duzsızlanıw" 

baǵıtında - Phragmiteta australiae, Salsoleta dendroidis. 

Nátiyjeler hám talqılaw. Qaraqalpaqstan Respublikası 

boyınsha vegetaciya dárejesin úyreniwde arqada tárepte 

jaylasqan Taxtakópir rayonınan basladıq. Taxtakópir rayonı 

Qaraqalpaqstan Respublikasınıń arqa-shıǵıs bóliminde 

jaylasqan. Bul maydanı boyinsha en úlken aymaqlarınan 

biri (21-23 mıń km
2
 átirapında) bolip, qurǵaq, keskin 

kontinental klimat, shól hám yarım shól landshaftlarınıń 

ústinligi, Ámiwdárya deltası hám Aral krizisi menen 

baylanıslı proceslerdiń tásiri menen xarakterlenedi [2, 3]. 

Bul jerdegi ósimlikler qaplamı tiykarınan galofitler, 

psammofitler hám siyrek puta ósimliklerinen (seksewil, 

tarǵıl hám basqalar) ibarat. 

Taxtakópir rayonınıń 2015, 2020 hám 2025-jıl aprel 

hám may aylarındaǵı suw basseynleri hám hár qıylı 

vegetaciya dárejeleriniń tiykarǵı baqlawları hám dinamikası 

keltirilgen (1-keste). 

1-keste. Qaraqalpaqstan Respublikası Taxtakópir 

rayonında vegetaciya dárejesiniń dinamikasınıń analizi 

(aprel-may 2015, 2020 hám 2025-j). (maydan úlesi, %) 

Kórsetkishler 2015 

aprel 

2015 

may 

2020 

aprel 

2020 

may 

2025 

aprel 

2025 

may 

Suw obektleri 0,92 1,1 1,47 0,81 0,84 0,64 

Vegetaciyası 

tómen 
0,64 2,18 0,65 2,33 1,3 2,47 

Ortasha 

vegetaciya 
0,49 2,04 0,49 2,18 0,99 1,99 

joqarı 

vegetaciya 
0,14 0,73 0,14 0,6 0,47 0,67 

Suw betleriniń úlesi júdá az (1,5% ten az) bolip 

qalmaqta. Eń joqarı kórsetkish 2020-jıldıń aprel ayında 

(1,47%), eń tómen kórsetkish 2025-jıldıń may ayında 

(0,64%) di quradı. Ulıwma alǵanda, 2025-jılǵa barıp suw 

obektleri maydanınıń azayıw tendenciyası baqlanbaqta, bul 

ásirese may ayınıń kórsetkishleri salıstırılǵanda kózge 

taslanadı. 

Vegetaciyanıń tómenligi ósimlikler qatlamı arasındaǵı 

eń dinamikalıq kategoriya. Aprelde kórsetkishler az    

(0,64-1,30%), al may ayında keskin artadı (2,18-2,47%). 

2025-jılǵa barıp, aprel hám may aylarındaǵı tómen 

vegetaciya dárejesiniń artıwı baqlanbaqta, bul bolsa ósimlik 

qaplamı siyrek yamasa tómen rawajlanǵan maydanlardıń 

kóbeyiwin kórsetiwi múmkin. 

Ortasha vegetaciya da tap sonday tómen: apreldegi 

kórsetkishler minimal (0,49-0,99%), may ayında sezilerli 

dárejede joqarı (1,99-2,18%). 2025-jılı aprel ayınıń 

kórsetkishi 2015 hám 2020-jıllarǵa salıstırǵanda derlik eki 

esege ósti, may ayınıń kórsetkishi bolsa salıstırmalı 

dárejede qaldı. 

Vegetaciyanıń joqarı bolıwı eń tómen kategoriya. Aprel 

ayında vegetaciya kórsetkishleri júdá tómen dárejede 

baqlanadı (2015 hám 2020-jıllarda 0,14%, 2025-jılda 

0,47%). May ayında 0,60-0,73% ke shekem kóteriledi. 

2025-jıldıń aprel ayında joqarı vegetaciyanıń azıraq ósiwin 

unamlı signal sıpatında qaraw múmkin, biraq absolyut 

mánisler sezilersiz bolıp qalmaqta (1-súwret). 

 
1-súwret. Taxtakópir rayonı vegetaciya dárejesiniń óz ara 

baylanısı. (2015-jil aprel-may, 2020 hám 2025-jillar) 

Maǵlıwmatlar Qaraqalpaqstannıń qurǵaq aymaqları 

ushın tipik kartinanı tastıyıqlaydı: rayon maydanınıń 

tiykarǵı bólegi (90-95% ten aslamı) vegetaciyalıq emes jer 

betleri (taza topıraqlar, qumlar, taqırlar hám t.b.) menen 

bánt. Ósimliklerdiń jedel ósiwi may ayında - vegetaciya 

máwsiminiń baslanıw dáwiri, temperatura kóteriliwi hám 

ıǵallıq kirip keliwi múmkin bolgan waqıtta júz beredi [10]. 

2015-jıl → 2020-jıl → 2025-jıl dawamındaǵı 

maǵlıwmatlardı salıstırmalı tallaw tómendegilerdi 

kórsetedi: 

- suw obektleriniń salıstırmalı turaqlılıǵı yamasa az 

muǵdarda qısqarıwı; 

- tómen vegetaciya úlesiniń artıwı; 

- 2025-jıl aprel ayında ortasha hám joqarı vegetaciyanıń 

aldınǵı jıllarǵa salıstırǵanda bir qansha ósiwi. 

Bul klimat ózgeriwleri (temperatura, jawın-shashın) 

hám xojalıq iskerligi (suwǵarıw, jaylawlardıń jaǵdayı, 

qumlardı bekkemlew ilajları) menen baylanıslı bolıwı 

múmkin. Bunı anıǵıraq talqılaw ushın jawın-shashın, 

temperatura, jerden paydalanıw túrleri hám dalada tekseriw 

nátiyjeleri boyınsha qosımsha maǵlıwmatlar zárúr. 

Aralboyı regionınıń qurǵaq klimatı sharayatında 

ósimliklerdiń degradaciya yamasa qayta tikleniw 

processlerin óz waqtında anıqlaw ushın turaqlı sputniklik 

monitoringti (NDVI hám dárejeler boyınsha 

klassifikaciyalaw) dawam ettiriw áhmietli. Aprel ayınan 

may ayına máwsimlik ótiw arid zonasınıń klassikalıq 

dinamikasın kórsetedi: qolaylı temperatura sharayatları hám 

ıǵallıq (sonıń ishinde, suwǵarıw) bolǵanda ósimliklerdiń tez 

rawajlanıwı. 

Juwmaq. Izertlenip atırǵan dáwirde suw obyektleriniń 

qısqarıwı hám bir waqıttıń ózinde tómen hám ortasha 

vegetaciya úlesiniń artıwı baqlanadı. Bul hám awıl 

xojalıǵınıń beyimlesiwin, hám klimat hám antropogen 

faktorlar fonında jerlerdiń degradaciya processleri dawam 

etip atırǵanın sáwlelendiriwi múmkin. Joqarı vegetaciya 

sheklengen bolıp qalmaqta, bul bolsa ónimdarlıqtı arttırıw 

boyınsha ilajlar (melioraciyanı jaqsılaw, duzǵa shıdamlı 

eginlerdi engiziw, agro toǵay melioraciyası) zárúrligin 

kórsetedi. Maǵlıwmatlar xalıq bántliginde awıl xojalıǵı 

áhmietli orın ieleytuǵın Taxtakópir rayonı ushın turaqlı 

sputniklik monitoring (NDVI hám basqa da indeksler) 

áhmietli ekenligin kórsetedi. 

